
MALTA 

 

QORTI TAL-MAGISTRATI (MALTA) 

 BHALA QORTI TA' GUDIKATURA KRIMINALI 

MAGISTRAT  

AARON BUGEJA 

 

Seduta ta' l-10 ta' Marzu, 2014 

Numru. 73/2014 

 

Il-Pulizija 

(Spettur Sarah Magri) 

Vs  

Brian Sciberras 

 

Il-Qorti: 

 

Wara li rat l-imputatazzjonijiet datati 20 ta’ Jannar, 2014 fil-konfront ta` Brian Sciberras ta’ 37 

sena, iben Salvatore Sciberras u Mary Sciberras nee Mercieca, imwieled il-Pieta’ nhar it-28 ta’ 

Mejju, 1976, joqghod gewwa 110, Triq il-Bajja s-Sabiha, B’Bugia u / jew 107, Maria Grazia, 

Triq Nazzarenu, Paola, u detentur tal-karta tal-identita’ 291076M. 

 

L-imputat akkuzat talli: 

Bejn ix-xahar ta’ Novembru, 2013 u Dicembru, 2013 gewwa Triq it-Tigrija, Marsa, 

kkommetta serq ta’ sistema tas-sound, li l-ammont tieghu huwa ta’ € 480 li l-ammont jeccedi 

il-€ 233 imma ma jeccediex l-ammont ta’ € 2,330, ghad-detriment ta’ Simon Jesmond Turner. 

 

U aktar talli rrenda ruhu ricediv b’diversi sentenzi tal-Qorti tal-Magistrati / Appell 

Kriminali, liema sentenzi saru definittivi u ma jistghux jigu mibdula.   

 

Rat l-atti u d-dokumenti ezibiti; 

 

Rat li matul is-seduta tal-10 ta’ Marzu 2014 waqt l-ezami tal-imputat ai termini tal-

Artikolu 392(1) u 370(4) tal-Kodici Kriminali, huwa wiegeb li kellux oggezzjoni li l-kaz 

tieghu jigi trattat bi procedura sommarja; 

 

Rat ukoll li l-Avukat Generali ta’ l-kunsens tieghu bil-miktub sabiex il-kaz jigi trattat bi 

procedura sommarja kif jidher minn fol 15; 

 

Rat ukoll li waqt l-ezami tal-imputat ai termini tal-Artikolu 392(1)(b) tal-Kodici Kriminali, 

huwa wiegeb li huwa hati tal-imputazzjonijiet kollha migjuba kontra tieghu 

inkondizzjonatament; 

 

Il-Qorti wissiet lill-imputat bl-aktar mod solenni rigward il-konsegwenzi tal-ammissjoni 

tieghu u wara li taghtu ftit taz-zmien sabiex anke jikkonsulta mal-Avukat tieghu u jiddeciedi 

jekk hux sejjer jerga lura minnha, l-imputat wiegeb li huwa inkondizzjonatament hati tal-

imputazzjonijiet migjuba kontra tieghu; 

 

Peress li l-imputat ammetta l-imputazzjonijiet kollha migjuba kontrih, fic-cirkostanzi tal-kaz 

il-Qorti tqis li dawn huma sodisfacentement pruvati.  Ghalhekk, meta qieset kont tac-

cirkostanzi kollha ta’ dan il-kaz, il-Qorti ma tistax hlief tiddikjarah hati f’dan il-kaz. 

 

Semghet it-trattazzjoni tal-Partijiet; 

Ikkunsidrat : -  

 

Il-Qorti rat li l-imputat ikkopera mal-Pulizija u ammetta htijietu fl-aktar stadju bikri tal-

proceduri penali mossi kontrih.  Pero hadet konjizzjoni wkoll tal-fatt li l-imputat huwa 

plurirecidiv fir-reat ta’ serq u reati ohra inter alia relatati mal-abbuz tad-droga. 

   

Fil-fehma tal-Qorti, l-imputat jidher li ghandu certa diffikulta biex jirnexxielu jikkolloka l-

hajja tieghu fis-socjeta minghajr ma jirrikorri u jinkorri fir-reat ta’ serq.  Huwa evidenti li d-

diversi sentenzi ta’ liberta kondizzjonata jew prigunerija effettiva ma halla ebda effett ta’ 

riforma jew deterrent fuq l-imputat li baqa jippersisti fl-istess tipologija ta’ reat – cioe r-reat 

ta’ serq.  Biss jirrizulta li l-imputat donnu kien beda jinqata minn hajja ta’ delinkwenza u 

kriminalita, tant li l-ahhar kundanna li kellu kienet tirrisali ghall-10 t’Ottubru 2012 

relattivament ghal reat ta’ pussess ta’ droga herojina fl-2009.  Fil-frattemp kellu tifla ta’ 

sentejn u nofs.   

 

Ir-reat ammess huwa wiehed infami u dan ghaliex l-imputat ammetta li seraq lill-imghallem 

tieghu stess – cioe lil dak li kien qieghed itih il-hobza ta’ kuljum.  Dardar l-ghajn li kien 

qieghed jixrob minnha.  Biss din il-Qorti mhix konvinta li jekk l-imputat jigi kundannat ghal 

piena karcerarja, huwa sejjer ikun qieghed imur ghall-ahjar f’hajtu.  Jidher li ghad hemm lok 

li b’ghajnuna professjonali, li jidher li qatt ma inghata s’issa, ikun jista jipprova jqum fuq 

saqajh u jghix ta’ nies, bhal nies.   

 

Din il-Qorti hadet konsiderazzjoni tas-sentenza tal-Qorti tal-Appell Kriminali fl-ismijiet “Il-

Pulizija vs George Farrugia” datata 18 ta’ Jannar 2001 fejn dik il-Qorti kienet innutat li anke 

fil-kaz ta’ persuna ta’ eta` mhux zghira u li forsi hija recidiva, tista’ titfacca fil-hajja ta’ dik il-

persuna “a window of opportunity” li permezz taghha ikun jista’ jinkiser ic-ciklu ta’ 

kundanni u ta’ prigunerija.   Wara li qieset bir-reqqa dak kollu mistqarr aktar il-fuq, bhal dik 

il-Qorti, din il-Qorti lesta li tiehu r-riskju u li minflok terga tikkundanna lill-imputat ghal 

piena ohra ta’ prigunerija, bi hsiebha li tqeghdu taht ordni ta’ probation bl-obbligu li l-

imputat jigi segwit barra l-konfini tal-Facilita Korrettiva ta’ Kordin, fejn donnu ma kien 

tghallem xejn, minkejja li kien residenti hemmhekk ghal diversi drabi.   

Il-Qorti wissietu li din id-decizjoni tehtieg impenn serju minn naha tieghu stess billi jsegwi l-

ordinijiet kollha li jkunu imposti fuqu mill-Ufficjal tal-Probation.  Din il-Qorti rat li fis-

sentenzi precedenti taghhom, dawn il-Qrati, ghar-ragunijiet ohra validi taghhom, ma tawx 

dan ic-cans lill-imputat li qed jigi moghti minn din il-Qorti.  Naturalment issa jispetta lill-

imputat jaghraf juza tajjeb din l-opportunita.  Fin-nuqqas issa ma jkollu ebda skuza li ma 

inghatatx il-possibbilita mill-Qrati li jqum fuq saqajh u jhares il-quddiem ghall-gid tieghu u 

ta’ bintu.  Il-konsegwenzi ta’ eghmilu minn issa l-quddiem jafhom kollha u jaf issa x’ghandu 

jistenna mill-Qrati jekk jerga tiddelinkwi. 

 

 

 

Decide : -  

 

Ghaldaqstant, wara li rat l-Artikoli 17, 261(c), 267 u 279(a) tal-Kodici Kriminali fuq l-

ammissjoni tieghu stess, qeghda ssib lill-Brian Sciberras, recidiv f’delitti, hati tal-

imputazzjonijiet kollha migjuba kontrih; izda peress li hija tal-fehma li fic-cirkostanzi 

jissussistu l-elementi rikjesti mill-Ligi, Artikolu 7(2)(5) tal-Kapitolu 446 tal-Ligijiet ta’ Malta, 

ai termini tal-Artikolu 7(1) tal-Kapitolu 446 tal-Ligijiet ta’ Malta il-Qorti qeghda tpoggi lill-

hati Brian Sciberras taht Ordni ta’ Probation ghal perjodu ta’ tliet (3) snin millum b’dan li 

ghal dan l-iskop qeghda tordna li l-istess Brian Sciberras jitqieghed taht is-sorveljanza ta’ 

Ufficjal tal-Probation indikat lilu mid-Direttur tas-Servizzi tal-Probation u Parole, liema 

ordnijiet huma soggetti ghall-kundizzjonijiet elenkati fid-digriet moghti illum stess u anness 

ma din is-sentenza u li jifforma parti integrali minnha. 

 

Ai termini tal-Artikolu 7(7) tal-Kapitolu 446 tal-Ligijiet ta’ Malta, il-Qorti fissret lill-Brian 

Sciberras bi kliem car u li jinftiehem, l-effetti tal-ordni ta’ probation kif ukoll tal-

kondizzjonijiet kollha elenkati fid-Digriet anness ma’ din is-sentenza u li f’kaz li jonqos milli 

jikkonforma ruhu ma’ dawk l-ordnijiet u dawk il-kondizzjonijiet u/jew f’kaz li jaghmel reat 

iehor tul it-terminu tal-ordni ta’ probation, jista jinghata sentenza ghar-reati li taghhom 

jinstab hati b’din is-sentenza, nonche l-konsegwenzi li jistghu jigu sofferti f’kaz ta’ nuqqas 

t’adezjoni mat-termini tal-ordni hawn fuq imsemmi. 

 

Ai termini tal-Artikolu 7(8) tal-Kapitolu 446 tal-Ligijiet ta’ Malta, il-Qorti tordna li kopja ta’ 

din is-sentenza u tal-ordni ta’ probation bid-Digriet ta’ llum stess ghandhom jigu trasmessi 

minnufih lid-Direttur tas-Servizzi ta’ Probation u Parole sabiex jassenja Ufficjal tal-Probation 

biex ikun responsabbli ghas-sorveljanza ta’ Brian Sciberras. 

 

L-Ufficjal tal-Probation assenjat ghandu jirrapporta bil-miktub lill-Qorti kompetenti bil- 

progress tal-imsemmi Brian Sciberras kull sitt (6) xhur. 

 

 

 

< Sentenza Finali > 

 

---------------------------------TMIEM--------------------------------- 


